
Mantrika Upanishad

மந்த்ரிகோபநிஷத் அத²வா சூலிகோபநிஷத்

ஸ்வாவித்³யாத்³வயதத்கார்யாபஹ்நவஜ்ஞாநபா⁴ஸுரம் ।
மந்த்ரிகோபநிஷத்³வேத்³யம் ராமசந்த்³ரமஹம் ப⁴ஜே ॥
ௐ பூர்ணமத:³ பூர்ணமித³ம் பூர்ணாத்பூர்ணமுத³ச்யதே ।
பூர்ணஸ்ய பூர்ணமாதா³ய பூர்ணமேவாவஶிஷ்யதே ॥
ௐ ஶாந்தி: ஶாந்தி: ஶாந்தி:॥
ௐ அஷ்டபாத³ம் ஶுசிம் ஹம்ஸம் த்ரிஸூத்ரமணுமவ்யயம் ।
த்ரிவர்த்மாநம் தேஜஸோஹம் ஸர்வத:பஶ்யந்ந பஶ்யதி ॥ 1॥
பூ⁴தஸம்மோஹநே காலே பி⁴ந்நே தமஸி வைக²ரே ।
அந்த: பஶ்யந்தி ஸத்த்வஸ்தா² நிர்கு³ணம் கு³ணக³ஹ்வரே ॥ 2॥
அஶக்ய: ஸோऽந்யதா² த்³ரஷ்டும் த்⁴யாயமாந:குமாரகை: ।
விகாரஜநநீமஜ்ஞாமஷ்டரூபாமஜாம் த்⁴ருவாம் ॥ 3॥
த்⁴யாயதேऽத்⁴யாஸிதா தேந தந்யதே ப்ரேர்யதே புந: ।
ஸூயதே புருஷார்த²ம் ச தேநைவாதி⁴ஷ்டி²தம் ஜக³த் ॥ 4॥
கௌ³ரநாத்³யந்தவதீ ஸா ஜநித்ரீ பூ⁴தபா⁴விநீ ।
ஸிதாஸிதா ச ரக்தா ச ஸர்வகாமது³தா⁴ விபோ:⁴ ॥ 5॥
பிப³ந்த்யேநாமவிஷயாமவிஜ்ஞாதாம் குமாரகா: ।
ஏகஸ்து பிப³தே தே³வ:ஸ்வச்ச²ந்தோ³ऽத்ர வஶாநுக:³॥ 6॥
த்⁴யாநக்ரியாப்⁴யாம் ப⁴க³வாந்பு⁴ங்க்தேऽஸௌ ப்ரஸஹத்³விபு: ⁴ ।
ஸர்வஸாதா⁴ரணீம் தோ³க்³த்⁴ரீம் பீயமாநாம் து யஜ்வமி:॥ 7॥
பஶ்யந்த்யஸ்யாம் மஹாத்மாந:ஸுவர்ணம் பிப்பலாஶநம் ।
உதா³ஸீநம் த்⁴ருவம் ஹம்ஸம் ஸ்நாதகாத்⁴வர்யவோ ஜகு:³॥ 8॥
ஶம்ஸந்தமநுஶம்ஸந்தி ப³ஹ்வ்ரு’சா: ஶாஸ்த்ரகோவிதா:³ ।
ரத²ந்தரம் ப்³ரு’ஹத்ஸாம ஸப்தவைதை⁴ஸ்து கீ³யதே ॥ 9॥

மந்த்ரோபநிஷத³ம் ப்³ரஹ்ம பத³க்ரமஸமந்விதம் ।
பட²ந்தி பா⁴ர்க³வா ஹ்யேதே ஹ்யத²ர்வாணோ ப்⁴ரு’கூ³த்தமா:॥ 10॥
ஸப்³ரஹ்மசாரிவ்ரு’த்திஶ்ச ஸ்தம்போ⁴ऽத² ப²லிதஸ்ததா² ।
அநட்³வாந்ரோஹிதோச்சி²ஷ்ட: பஶ்யந்தோ ப³ஹுவிஸ்தரம் ॥ 11॥
கால: ப்ராணஶ்ச ப⁴க³வாந்ம்ரு’த்யு: ஶர்வோ மஹேஶ்வர: ।
உக்³ரோ ப⁴வஶ்ச ருத்³ரஶ்ச ஸஸுர:ஸாஸுரஸ்ததா²॥ 12॥
ப்ரஜாபதிர்விராட் சைவ புருஷ:ஸலிலமேவ ச ।
ஸ்தூயதே மந்த்ரஸம்ஸ்துத்யைரத²ர்வவிதி³தைர்விபு: ⁴ ॥ 13॥
தம் ஷட்³விம்ஶக இத்யேதே ஸப்தவிம்ஶம் ததா²பரே ।
புருஷம் நிர்கு³ணம் ஸாங்க்²யமத²ர்வஶிரஸோ விது:³॥ 14॥
சதுர்விம்ஶதிஸங்க்²யாதம் வ்யக்தமவ்யக்தமேவ ச ।
அத்³வைதம் த்³வைதமித்யாஹுஸ்த்ரிதா⁴ தம் பஞ்சதா⁴ ததா²॥ 15॥
ப்³ரஹ்மாத்³யம் ஸ்தா²வராந்தம் ச பஶ்யந்தி ஜ்ஞாநசக்ஷுஷ: ।
தமேகமேவ பஶ்யந்தி பரிஶுப்⁴ரம் விபு⁴ம் த்³விஜா:॥ 16॥
யஸ்மிந்ஸர்வமித³ம் ப்ரோதம் ப்³ரஹ்ம ஸ்தா²வரஜங்க³மம் ।
தஸ்மிந்நேவ லயம் யாந்தி ஸ்ரவந்த்ய:ஸாக³ரே யதா²॥ 17॥
யஸ்மிந்பா⁴வா: ப்ரலீயந்தே லீநாஶ்சாவ்யக்ததாம் யயு: ।
பஶ்யந்தி வ்யக்ததாம் பூ⁴யோ ஜாயந்தே பு³த்³பு³தா³இவ ॥ 18॥
க்ஷேத்ரஜ்ஞாதி⁴ஷ்டி²தம் சைவ காரணைர்வித்³யதே புந: ।
ஏவம் ஸ ப⁴க³வாந்தே³வம் பஶ்யந்த்யந்யே புந: புந:॥ 19॥
ப்³ரஹ்ம ப்³ரஹ்மேத்யதா²யாந்தி யே விது³ர்ப்³ராஹ்மணாஸ்ததா² ।
அத்ரைவ தே லயம் யாந்தி லீநாஶ்சாவ்யக்தஶாலிந:॥
லீநாஶ்சாவ்யக்தஶாலிந இத்யுபநிஷத் ॥
ௐ பூர்ணமத:³ பூர்ணமித³ம் பூர்ணாத்பூர்ணமுத³ச்யதே ।
பூர்ணஸ்ய பூர்ணமாதா³ய பூர்ணமேவாவஶிஷ்யதே ॥
ௐ ஶாந்தி: ஶாந்தி: ஶாந்தி: ॥

இதி மந்த்ரிகோபநிஷத்ஸமாப்தா ॥
சூலிகோபநிஷத்³

